
25, సెప్టెంబర్ 2026, శుక్రవారం భారత్ సమాచార్

గ్రామాల భవిష్యత్ కోసం పకడ్బం దీ ప్లాన్.. కలెక్ట ర్ ప్రతిమా సింగ్

భారత్ సమాచార్, మెదక్ జిల్లా: గ్రామాల సమగ్ర అభివృద్ధికి

అవసరమైన పనులను గుర్తిం చి, వాటికి ప్రాధాన్యత క్రమాన్ని

నిర్ణయిస్తూ  వచ్చే ఐదు సంవత్సరాలకు ఉపయోగపడేలా

వికసిత్ గ్రామ పంచాయతీ ప్రణాళికను పకడ్బందీగా

రూపొందించాలని మెదక్ జిల్లా కలెక్ట ర్ ప్రతిమా సింగ్

సూచించారు. ఎల్‌నినో ప్రభావంతో పాటు మారుతున్న

వాతావరణ పరిస్థి తులను దృష్టిలో ఉంచుకుని గ్రామాల్లో నీటి
భద్రత, భవిష్యత్ అవసరాలకు అనుగుణంగా అభివృద్ధి

ప్రణాళికలను సిద్ధం చేయాలని అధికారులను ఆదేశించారు.

గ్రామ అవసరాల ఆధారంగా సమగ్ర ప్రణాళిక

వీబీ జీ రామ్ జీ కార్యక్రమంలో భాగంగా వికసిత్ గ్రామ

పంచాయతీ ప్లా న్ (వీజీపీపీ) తయారీపై జిల్లా కలెక్ట ర్

కార్యాలయంలోని సమావేశ మందిరంలో శుక్రవారం

సర్పంచులు, పంచాయతీ కార్యదర్శులు, మండల స్థా యి

అధికారులతో సమావేశం నిర్వహించారు. ఈ

సమావేశానికి ముఖ్య అతిథిగా హాజరైన జిల్లా కలెక్ట ర్

ప్రతిమా సింగ్ మాట్లాడుతూ.. ప్రతి గ్రామానికి అవసరమైన

అభివృద్ధి పనులను ముందుగా గుర్తిం చాలని సూచించారు.

ఆ పనులకు ప్రాధాన్యత క్రమాన్ని నిర్ణయించి, గ్రామ భవిష్యత్

అవసరాలను దృష్టిలో ఉంచుకుని సమగ్రంగా వీజీపీపీ

ప్రణాళికను రూపొందించాలని సర్పంచులు, పంచాయతీ

కార్యదర్శులు, అధికారులను కోరారు. గ్రామాల్లో

అందుబాటులో ఉన్న వనరులు, ప్రజల అవసరాలు,

అభివృద్ధికి ఉన్న అవకాశాలను సమగ్రంగా గుర్తిం చి వాటికి
అనుగుణంగా ప్రణాళికలు రూపొందించాలని సూచించారు.

ఎల్‌నినో ప్రభావాన్ని దృష్టి లో ఉంచుకోవాలి

ఎల్‌నినోతో పాటు మారుతున్న వాతావరణ పరిస్థి తుల

ప్రభావాలను ఎదుర్కొనేలా గ్రామాల అభివృద్ధి ప్రణాళికలు

సిద్ధం చేయాలని జిల్లా కలెక్ట ర్ అధికారులను ఆదేశించారు.

ముఖ్యంగా వాతావరణ మార్పుల కారణంగా భవిష్యత్‌లో
ఎదురయ్యే అవసరాలను ముందుగానే అంచనా వేసి,

గ్రామాలకు అవసరమైన మౌలిక సదుపాయాలు, నీటి

భద్రతకు సంబంధించిన అంశాలను ప్రణాళికలో

ప్రాధాన్యతతో చేర్చాలని సూచించారు.

గ్రామాల ప్రస్తుత అవసరాలతో పాటు రాబోయే
సంవత్సరాల్లో ప్రజలకు అవసరమయ్యే సౌకర్యాలను కూడా

పరిగణనలోకి తీసుకుని వీజీపీపీని రూపొందించాలని

కలెక్ట ర్ స్పష్టం చేశారు.



అక్టోబర్ 2న గ్రామసభలో ఆమోదం

గ్రామ పంచాయతీ ప్రణాళికలను అక్టోబర్ 2న నిర్వహించే

గ్రామసభలో ప్రవేశపెట్టి  ఆమోదం పొందేలా అవసరమైన

చర్యలు చేపట్టాలని కలెక్ట ర్ ప్రతిమా సింగ్ సూచించారు.

గ్రామసభల్లో ప్రజలందరూ పాల్గొనేలా చూడాలని, ప్రజల

అవసరాలు, అభిప్రాయాలకు ప్రాధాన్యత ఇవ్వాలని

అధికారులను ఆదేశించారు.

వివిధ శాఖల అధికారులు తమ పరిధిలోని అభివృద్ధి

పనులను గుర్తిం చి, వాటికి అవసరమైన సాంకేతిక

సూచనలు అందించాలని తెలిపారు. అలాగే ప్రతిపాదించిన

పనులు, వాటి ప్రయోజనాలను గ్రామసభలో ప్రజలకు

స్పష్టంగా వివరించాలని సూచించారు.

వేజ్ సీకర్స్ సంఖ్య పెంచాలి

గ్రామాల్లో కూలీల (వేజ్ సీకర్స్) సంఖ్యను పెంచేందుకు

చర్యలు చేపట్టాలని కలెక్ట ర్ కోరారు. ప్రభుత్వ కార్యక్రమాలు,

అభివృద్ధి పనులకు సంబంధించిన సమాచారాన్ని ప్రజలకు

విస్తృ తంగా చేరవేయాలని సూచించారు. గ్రామీణ ప్రజలు

ప్రభుత్వ కార్యక్రమాలను సద్వినియోగం చేసుకునేలా

అవగాహన కల్పించాల్సిన అవసరం ఉందన్నారు.

వాతావరణ పరిస్థి తులు, ఎల్‌నినో ప్రభావం వంటి

అంశాలను పరిగణనలోకి తీసుకుని గ్రామాల భవిష్యత్

అవసరాలను అంచనా వేస్తూ  ప్రణాళిక రూపొందించాలని

అధికారులకు సూచించారు.

318 రకాల పనులకు అవకాశం

ప్రస్తుత అవకాశాన్ని సద్వినియోగం చేసుకుని ప్రతి గ్రామానికి

అత్యవసరంగా అవసరమైన పనులను గుర్తిం చాలని కలెక్ట ర్

తెలిపారు. వాటిని ప్రాధాన్యత క్రమంలో చేర్చి  సమగ్ర

ప్రణాళికను రూపొందిస్తే  గ్రామాల అభివృద్ధికి మరింత మంచి

అవకాశాలు ఏర్పడతాయని పేర్కొన్నారు.

వీబీ జీ రామ్ జీ కార్యక్రమం ద్వారా మొత్తం 22 విభాగాలకు

సంబంధించిన 318 రకాల పనులను గ్రామాల్లో చేపట్టే

అవకాశం ఉందని కలెక్ట ర్ తెలిపారు. అందువల్ల గ్రామాల

అవసరాలను సమగ్రంగా అధ్యయనం చేసి, అందుబాటులో

ఉన్న అవకాశాలను పూర్తి స్థా యిలో వినియోగించుకునేలా

వికసిత్ గ్రామ పంచాయతీ ప్రణాళికలను రూపొందించాలని

అధికారులకు సూచించారు.

